
Kijan mwen ka trete sentòm Zika yo?
Pa gen okenn medikaman oubyen vaksen pou Zika. Si ou gen sentòm, yo kapab lejè epi dire sèlman kèk jou 
jiska yon semèn. Ou ka trete sentòm Zika lè ou repoze anpil, bwè anpil likid pou evite dezidratasyon, epi pran 
medikaman tankou asetaminofèn (Tylenol®) pou diminye lafyèv ak doulè.

Pa pran aspirin oswa medikaman kont anflamasyon ki pa gen estewoyid (NSAIDS) jiskaske ou konfime ou pa 
gen deng pou diminye risk pou senyen. Si w ap pran medikaman pou lòt kondisyon medikal, pale ak doktè ou 
oswa lòt pwofesyonèl pou swen sante anvan ou pran lòt medikaman. 

Kijan mwen ka anpeche transmèt Zika bay lòt moun?
Pa kite marengwen mòde ou 
Viris Zika kontamine lòt moun prensipalman nan piki marengwen. Pandan premye semèn 
enfeksyon an, viris Zika a nan san yon moun. Viris la kapab transmèt lè yon moun ki enfekte 
bay yon marengwen li nan piki marengwen. Yon marengwen ki enfekte kapab gaye viris la 
bay lòt moun. Pou ede anpeche lòt moun vin malad, swiv mezi sa yo alalèt pou anpeche 
marengwen mòde ou pandan premye semèn maladi ou a

 Itilize pwodi pou pouse marengwen ki anrejistre avèk Ajans Pwoteksyon Anviwònman (EPA)  
ki gen youn nan engredyan aktif sa yo: DEET, picaridin, IR3535, oswa lwil ekaliptis sitwon 
an, oswa paramenthane-diol.

 Mete chemiz manch long ak pantalon pye long epi rete anndan ak klimatizè pi plis ke 
posib.

Repons CDC Sou Zika

Pou Fanm: Yon Tès Pozitif Viris Zika
Kisa li vle di pou mwen?

Doktè ou oswa pwofesyonèl pou swen sante ou fèk aprann ou teste 

pozitif pou viris Zika, sa vle di ou gen enfeksyon viris Zika a. Pandan 

premye semèn enfeksyon an, viris Zika a nan san yon moun. Si ou 

menm ak patnè ou ap panse vin ansent, ou dwe tann. Ou dwe tou 

pwoteje tèt ou pou pa kite marengwen mòde ou. Pandan viris la nan 

san ou, yon marengwen ka mòde ou, vin enfekte ak viris Zika a, epi 

gaye viris la bay lòt moun.

Chak moun ki gen Zika dwe pran mezi pou pwoteje tèt yo ak lòt moun.  

Fèy enfòmasyon sa a eksplike sa ki dwe fèt.

Kisa mwen ka fè si m ap panse  
vin ansent?
Si w ap panse fè yon ti bebe, rete tann omwens 8 
semèn apre sentòm ou yo te kòmanse anvan ou  
eseye vin ansent.

Èske enfeksyon ak Zika ap afekte 
lòt gwosès mwen yo?
Kounye a, pa gen okenn prèv ki montre si ou te gen 
enfeksyon ak viris Zika a sa poze yon pi gran risk 
pou gen lot malfòmasyon nan lot gwosès nan lavni. 
Si ou deside pou gen yon ti bebe nan lavni, pale ak 
doktè ou oswa lòt pwofesyonèl swen sante ou pou 
planifikasyon gwosès ou.

Èske mwen pwoteje kont lòt 
enfeksyon?
Depi ou te enfekte ak viris Zika a, li pwobab pou ou 
pwoteje kont lòt enfeksyon.

